
Día de la Hispanidad 
«Diada» dela-ta «Crida"k hara gomitatu-

rik, joan den astean hitz egin dut lehenengo 
aldiz Ramiro Reynaga-rekin. Lehenago ere, 
Andeetako indioei buruz idatzi dudanean, 
pentsatzaile honen izena aipatua dut Baina 
buruz buru mintzatzeko aukerarik ez nuen 
orain arte izan. K. Russell Iakota-rekin 
(«sioux» herrikoiago esanda) Los Angeles-en 
egon nintzenez geroztik, galdua nuen «Ame-
riketako amerikarrekin» hitz egiteko aukera. 

Reynaga ketxwa eta aimara da batera, ai-
taren aldetik lehenengoa baita, eta amarene-
tik bigarrena. Kollasuyu-ko bi hizkuntza na-
gusiak ditu seaska-hizkuntza: eta itxura ere 
indioa du. Bertako marxista-leninista ofiziale-
kin hasi zuen Reynagak bere ibilbide politi-
koa; eta gaur indioen askatasunaren alde 
diardu bere kasa, baina «mendebaltar» ezke-
rraz erabat gogaiturik. 

Hots, aurki, hemendik pare bat astetara. 
handizki ospatuko da Madrilen (eta ez Ma-
drilen bakarrik, ondikotz!) Amerikaren «aur-
kikundea». Gu, mendebaltarrok Ameriketara 
joan arte. Amerika ez baitzegoen «aurkitu-
rik». Noski! 

Eta «decubrimiento" famatu hori dela-ta, 
zibilizazio osoak zanpatu zituen mendebaltar 
inperialismoak: badakizue. «en España nunca 
se ponía el sol». Hori pena, mutilak, inperio 
zoragarri hura galtzean! 

Euskaldunok badugu hor parte handi bat, 
handiegia ene uste. Euskaldun asko, gehiegi. 
ibili baitzen han Madrileko agintearen zerbi-
tzutan indioak akabatzen; eta Tupac Amaru-
ren altxamenduaren garaian oso bereziki. 
Guretzako lotsabidez. 

Wankar adiskidea (Ramiro Reynaga. ja-
kinaz nazkatu egin da erabat, gainerako ketx-
wuak, aimarak, maputxeak, mayak, eta abar 
luze bat bezala: eta Mendebaldeko mundu 
osoarekin hautsi du «La alternativa real y 
vital es entre el pensamiento natural indio, 
contra el pensamiento europeo. Es entre civi-
lización natural, contra barbarie tecnificada. 
Es entre cultura contra industria. Es entre la 

liberación de los pueblos, contra la opresión 
europea... La alternativa es entre Vida Natu-
ral y muerte industrial". 

Ez gara hori neurtzen hasiko. Baina Lako-
ten buruzagiak hitz berberak erabiltzen zi-
tuen Ipar-Ameriketako indioen jarrera azal-
tzerakoan. Indioek eten egin nahi dute 
Europa osoarekin, ez Europako eskumarekin 
bakarrik: eta hauxe da larriena eta gehien 
pentsarazten duena. Zer egin dute ezkertar 
ofizialek herri horietan, horren sakonki nar-
datzeko? Euskaldunok ongi jarrita gaude, ja-
kina, gertatzen dena ulertzeko. 

Gorrotoaren sustraiak urrun bilatu behar 
dira: «Aquellos desventurados ( = indioak. 
jakina) eran una gente rematadamente ruda 
y, como vulgarmente se dice, incapaz de sa-
cramentos»... 

Gainera, sekulako problemak sortzen 
omen zituzten indio basa haiek: «La obra de 
conversión era entonces trabajosa, por la 
gran dificultad que tenían los nuestros de en-
tenderse con los indígenas: de modo que fue 
forzoso enseñar la lengua castellana a los más 
nobles muchachos de cada ciudad"... Nekez 
azal daiteke harroago inperialismoaren 
kakoa: elkar ulertuko badugu, geure hizkun-
tza berei irakatsi behar! 

Jakina: «Cuánto engrandeció aquel suceso 
a la nación española, convirtiéndola en el im-
perio más vasto del orbe; cuanto ensanchó 
los dominios de la ciencia, la esfera de activi-
dad del comercio, y los campos del arte y la 
poesía, ocioso fuera encarecerlo», «Hombres 
de fe y de fe robusta eran también todos los 
españoles de aquel tiempo... Aquella serie 
inacabable de descubrimientos (kontutan har 

invasión» eta «genocidio» jarri hehzr duen 
lekuan, kronikariak «descubrimiento» erabil-
tzen duela beti) parecía la recompensa apare-
jada por Dios para el pueblo que, a la postre 
de siete siglos de incesantc lucha, había arro-
jado a la morisma del postrer baluarte que en 
Europa quedaba». zer pentsa dezake ketx-
wuatar batek honetaz guztiaz? Zer pentsatu 

behar dugu guk, ezkertar abertzaleok? 
Areago. «Yo conocí un Roque Martín, ve-

cino de la ciudad de Cali, que a los indios 
que se nos murieron (kontutan har kronikaria-
ren eufemismoa: «que se nos murieron». 
«que asesinamos erabili beharrean) cuando 
viniendo de Cartagena llegamos a aquella 
ciudad, haciéndolos cuartos los tenía en la 
percha, para dar de comer a sus perros». 
Horra hor kristautasunaren agerpen zoragarri 
bat. Eta bukatzen: «Después, indios lo mata-
ron, y aun creo que comieron». 

Eta gauzak ez ziren gero aldatu: «A pesar 
de que el fundamental factor de liberación 
los constituían las movilizaciones populares 
aimaras y queswas, quienes cosecharon los 
frutos del sacrificio del pueblo fueron los 
grupos criollos», idazten du indioen mogi-
mendu askatzaileak (MRTKL). «Y se senta-
ron así las bases para un colonialismo in-
terno». 

Hiru zibilizazio zoragarri desegin ondoren, 
beraz (Azteka eta Maya. Mexikon; eta Inka. 
Andeetan), sasi-askatasuna lortu zuten ber-
tako jauntxoek: indioak beti, eta gaur arte, 
zapaldurik geldituz. Thatcher-en ordez, P. 
Botha... Galantzia galanta! 

Garaia da Urriaren 12a guk salatzeko, in-
dioen alderdia ausarki hartzeko, criolloen in-
teresak desestaltzeko; eta, hitz batez, kolonia-
lismoaren ondorioetatik at, amerikarren alde 
jokatzeko. Hego-Ameriketan ez dago «cam-
pesino» zapaldurik bakarrik. Hego-Amerike-
tan Ketxwuak eta Aimarak daude. Eta Inpe-
rioak asmatu zuen «Bolivia»ren azpian. 
Kollasuyu dago. Han dagoen borroka latzean, 
indioak dira gure borrokakideak, eta ez krio-
lloak eta ladinoak, eta ezta espainiar kutsuko 
sozial-inperialistak ere. 

Hau garbi geldi dadin, egin dezagun guk 
ere Urriaren 12a herri zapaldu guztien eguna. 
Ausarki, lotsarik gabe. Zergatik lotsatuko 
ba? 

(*) Idazlea 




